Subota mjasopustna

Na Hóspodi vozzvach: 3 stichiry oktoicha i 3 usopšym

hl.1. Pod:.Prechváľniji múčenicy: Múčenicy v jedínstvennom toržeství, strujámi svojích krovéj, mnóžestvo bisóv udavíša, i vsjákija ustáviša stúdnyja žésrtvy, ídoľskuju razrušíša prélesť, terpilívno postradávše, i nýňi móľatsja Christú, darováti dušám nášym, mír i véliju mílosť.

Pastýrije vsesvjaščénniji, múdrymi slovesý i učéniji, vsích naučíša, vo jedínstvi trójčeskoje božestvó sláviti: líc slijánija i razďilénija, božéstvenňi ubihájušče: i nýňi móľatsja, darováti dušám nášym, mír i véliju mílosť.

Prepodóbnych soslóvije, plotskája choťíniaj uspíša, i stremlénija obozdúša, žitijé ravnoánheľnoje pokazávše: Ťímže i v žilíščach nebésnych, nýňi likovstvújut, Christú moľáščesja, darováti dušám nášym, mír i véliju mílosť.

Hl. 8. pod. jéže vo  Jedémi: Ot víka mértvych dnés vsích po ímeni, s víroju požívšych blahočéstno, pámjať soveršájušče vírniji, spása i Hóspoda vospojím, prosjášče priľížno sím v čás sudá otvít blahíj dáti, tomú samomú Bóhu nášemu, vséj suďáščemu zemlí, desnahó jesó predstojánija polučíti v rádosti, v části právednych, i vo svjatých žrébiji svítľim, i dostójnym býti  nebésnnaho cárstvija jehó.

Svojéju króviju čelovíki Spáse iskupívyj, i smértiju tvojéju ot smérti hórkija izbávivyj nás, i žízň víčnuju podajáj nám voskresénijem tvojím, vsjá upokój Hóspodi usópšyja blahočéstno, ilí v pustýňach, ilí vo hraďích, ilí v móri, ilí na zemlí, ilí na vsjáko mísťi, carí že, svjaščénniki, archijeréji, monáchi i biľcý, vo vózrasťi vsjákom vseródnom, i spodóbi já nebésnaho cárstvija tvojehó.

Iz mértvych vostánijem tvojím Christé, ne ktomú smérť obladájet uméršimi blahočéstno: Ťímže mólimsja priľížno: rabý tvojá upokój vo dvórich tvojích, i v ňídrich Avraáma, ot Adáma dáže do dnés poslužívšyja tebí čísto otcý, i brátiju nášu, drúhi, vkúpi i sródniki, vsjákaho čelovíka v žitijí poslužívša vírno, i ktebí prestávľšasja, mnohovídno i mnohoobrázno Bóže, i spodóbi ja polučíti nebésnaho cárstvija tvojehó.

Sláva: hl.8. Pláču i rydáju, jehdá pomyšľáju smérť, i víždu vvo hrobích ležáščuju, po óbrazu bóžiju sozdánnuju nášu krasotú, bezobráznu, bezslávnu, ne imúščuju vída. O čudesé! Čtó jéže o nás sijé býsť tájinstvo? Káko predáchomsja tľíniju? Káko soprjahochomsja smérti,? Voístinnu Bóha poveľínijem, jákože jésť písano, podajúščeho prestávlennym pókoj.

I nýňi:hl.1. Vsemírnuju slávu, ot čelovík prozjábšuju, *i Vladýku róždšuju: * nebésnuju dvér vospojím Maríju Ďívu, * bezplótnych písň, i vírnych udobrénije. * Ta bo javísja nébo, i chrám božestvá, * tá prehráždenije vraždý razrušívši: * mír vvedé cárstvije otvérze. * Sijú úbo imúšče, víru utverždénije. * Pobórnika imámy, iz nejá róždšahosja Hóspoda. * Derzájte úbo, derzájte, ľudije Bóžiji. * Ibo tój pobidít vrahí, jáko vsesílen
Vmísto prokímena: alliluja na hl. 8
Stich: Blažéni jáže izbrál, i prijál jesí Hóspodi.
Stích: I pámjať ích v ród i ród.
Spodóbi Hóspodi:

Na stichóvnach.

Hl.1. samopod Prechváľniji múčenicy, vás ni zemľá potajíla jésť, no nébo priját vý, i otverzóšasja vám rájskija dvéri: i vnútr bývše, dréva živótnaho naslaždájetesja, Christóvi molítesja, darováti dušám nášym, mír i véliju mílosť.

Stích: Blažénni, jáže izbrál i prijál jesí Hóspodi.
Kája žitéjskaja sládosť prebyvájet pečáli nepríčastna? Kája li sláva stojít na zemlí naprelóžna? Vsjá síni nemoščňíjša, vsjá sná prelestňíjša: vo jedín čás vsjá sijá smérť prijémlet. No vo svíťi Christé licá tvojehó, i v naslaždéniji tvojejá krasotý, jáže izbrál jesí, upokój, jáko čelovikoľúbec.

Stích: Dúšy ích vo blahích vodvorjátsja.
Niktóže bezhríšen, * niktóže ot čelovík býsť, * tókmo tý jedíne bezsmértne. * Ťímže rabý Tvojá, jáko Bóh ščédryj, * vo svíťi, s likostojániji ánhel tvojích učiní: * milosérdijem tvojím ti prezyrája sohrišénija ích, * i podája ťím proščénije.
Sláva: hl. 6. Načátok mi i sostáv * ziždíteľnoje tvojé býsť poveľínije: * voschoťív bo ot nevídimaho i vídimaho jestestvá, * živá mjá sostáviti: * ot zemľí úbo ťílo sozdáv, * dál že mi jesí dúšu, * božéstvennym tvojím i životvorjáščym vdochnovénijem. * Ťímže Spáse, rabý tvojá vo straňí žívych, * i v króvech prepodóbnych upókoj.

I nýňi. Bohoródičen: Molítvami róždšija ťá Christé, i múčenik tvojích apóstol, prorók, jerárchov, prepodóbnych i právednych, i vsích svjatých, usópšyja rabý tvojá upokój.

Tropár hl. 8: Hlubínoju múdrosti čelovíkoľubno vsjá strojáj, * i poléznoje vsím podavájaj, jedíne Soďiteľu, * upokój, Hóspodi dúšu ráb tvojích * na ťa bo upovánije vozložiša, * tvorcá i zižditeľa i Bóha nášeho.

Sláva i nýňi: Bohoródičen: Tebé i sťinu i pristanišče imamy, * i molitvennicu Bláhoprijatnuju ko Bóhu, * jehóže rodíla jesí, Bohoródice beznevistnaja,* virnych Spasénije.
I odpúst 

Na utreňi

Po 1 stichoslóviji

hl.6: Stradáľčeskaja protivlénija v pódvizi, mučíteľnyja rány na múčeniki: i stojáchu lícy bezplótnych, póčesti deržášče pobídy: udivíša premúdriji mučítelej i caréj, nizložíša velijára ispovídanijem christóvym. Ukripívyj ích Hóspodi sláva tebí.

Stích: Díven bóh vo svjatých svojích, Bóh Izráilev.

Stradáľčeskij pódvih preterpívše svjatíji, i póčesti pobídy ot tebé prijémše, uprazdníša kovárstva bezzakónnych, prijáša vincý netľínnyja: Ťími Bóže, spasí dúšy náša.

Stích: Vozzváša právedniji, i Hóspoď uslýša ích.
Svjatých tvojích pámjať Hóspodi, pokazásja jákože ráj, íže vo jedémi, v néj bo rádujetsja vsjá tvár: i podážď nám ťích molítvami, mír i véliju mílosť.

Sláva: mertvén: V selénijich izbránnych, i vo straňí živúščich, jáže prijál jesí Isúse, blahočéstno usópšyja učiní, jáko blahouvítlivyj Bóh, i ispólni nevečérňaho svíta, i nebésnyja tvojejá rádosti spodóbi.

I nýňi: Bohoródičen: Blahoslovénnuju narekíj tvojú Máter, prišél jesí na strásť vóľnym choťínijem, vozsijáv na kresťí, vzyskáti choťá Adáma, hlahóľa ánhelom: srádujtesja mňí, jáko obrítesja pohíbšaja dráchma: Vsjá múdri ustrójivyj Bóže náš sláva tebí.

Stich 1: Blažéni neporóčnyji v putí choďáščiji v zakóňi Hospódňi.

Pripiv: Bláhoslovén jesí, Hóspodi, naučí mja opravdánijem tvójím 

Stich 2: Blažéni  ispytájuščiji sviďínija jehó, vsím sérdcem vzyščút jehó.

Stich 3: Bláh mňi zakón úst tvoích, páče týsjašč zláta i srebrá.

Stich 4: Rúci tvójí sotvorísťi mja i sozdásťi mja * vrazumí mja, i naučúsja zápovidem tvójím.

Stích 5: Jáko ášče by ne zakón tvój poučénije mojé byl, * tohdá úbo pohíbl bych vo smiréniji mojém. 

Pripiv: Vo vík  ne zabúdu opravdanij tvójích, * Jáko v  nich oživíl mja jesí. 3x.

Jekténija málaja za usópšych:
 I po sem načinajut vtoruju statiju:
Stich 5: Tvój jésm áz, * spasí mja.

Pripiv: Spáse, spasí, dúšy rabov tvojich 
Stich 6: Svitílnik noháma moíma zakón tvój, i svit stezjám mojím.

Stich 7: Ustá mojá otverzóch, i privlekóch duch, jáko zápovidej tvoích  želách.

Stich 8: Prízri na mja i pomíluj mja, po súdu ľúbjaščich imja tvojé.
Pripiv:: Prízri na mnjá i pomíluj mjá
Stích 9: Da priblížitsja molítva mojá préd ťá Hóspodi, po slovesí tvojemú vrazumí mjá. 

Pomíluj upokój, sozdánije tvojé Vladýko, molítvami Bóhorodicy i vsích svjatých.

Stích 10: Živá búdet dušá mojá i vóschválit ťá i suďbý tvojá pomóhut mňi.
Zabludích jáko ovčá pohíbšeje, * vzyščí rabá tvojehó * jáko  zápovidej tvójích ne zabých. 3x.
Pripiv: Bláhoslovén jesí, Hóspodi, * naučí mja opravdánijem tvójím.

Hlas: 5. Svjátých lik obríte istóčnik žízni, * i dvér rájskuju, * da obrjášču i áz púť pokajánijem, * pohíbšeje ovčá áz jésm, * vozzoví mja, Spáse, i spasí mja.
Bláhoslovén jesí, Hóspodi ... 

Dlániju ot nesúščich sozdávyj mja, * i óbrazom tvójím Božéstvennym počtýj, * prestuplénijem že zápovidi, * páki mja vozvratívyj v zémľu, ot nejáže vzjat bych, * na jéže po podóbiju vozvedí, * drévneju dobrótoju vozobrazítisja.

Bláhoslovén jesí, Hóspodi ... 

Óbraz jésm neizrečénnyja tvojejá slávy, * ášče i jázvy nošú prehrišénij: * uščédri tvojé sozdánije, Vladýko, * i očísti tvójím blahoutróbijem * i vozžeľínnoje otéčestvo  podážď mi, * rajá žíteľa mja sotvorjája.

Bláhoslovén jesí, Hóspodi ... 

Áhnca Bóžija propovídavše, * i zaklány bývše jákože áhncy, * i k žízni nestaríjemij svjaťíj i prisnosúščňij prestávľšesja, * tohó priľížno, múčenicy molíte, * dolhóv razrišénije nám darováti.

Bláhoslovén jesí, Hóspodi ... 

Vo púť úzkij chóždšiji  priskórbnyj, * vsí v žitijí krést jáko jarém vzémšiji, * i mňi posľidovávšiji  víroju, * prijdíte nasladítesja, * íchže uhotovách vam póčestej, * i vincóv nebésnych.
Bláhoslovén jesí, Hóspodi ... 

Upokój, Bóže, rabý tvoja i učiní ích v  rají, * iďíže lícy Svjátých, Hóspodi, * i právednicy sijájut jáko svitíla, * usópšyja rabý tvojá, * prezirája ích vsja sohrišénija.

Sláva: Trojčen, 8 hlas. Trisijáteľnoje jedínaho Božestvá, * Blahočéstno pojém vopijúšče: * svját jesí, Otče Beznačálnyj, * Sobeznačálnyj Sýne, i Božéstvennyj Dúše, * prosvití nás víroju tebí služáščich, * i víčnaho ohňá ischití.
I nýňi:   Bohoródičen. Rádujsja Čístaja, * Bóha plótiju róždšaja vo spasénije vsích: * jéjuže rod čelovíčeskij obríte spasénije, * tobóju da obrjáščem raj, * Bohoródice Čístaja i Blahoslovénnaja. 

Alliluja, alliluja, alliluja, Sláva tebí, Bóže. 3x.
Po vozhlasi pojém:  
Tropar, Hlas 5. Upokój, Spáse, naš, s právednymi rabý tvojá * i sijá vselí vo dvorý tvója, jákože jésť pisano: prezirája, jáko Bláh, prehrišénija ích vóľnaja i  nevóľnaja, * i vsja jaže v viďíniji i  neviďíniji,  Čelovíkoľúbče.

Sláva: I nýňi: Bohoródičen. Ot Ďivy vozsijavyj miru, Christé Bóže, * syny svita toju pokázavyj, pomíluj nás.

Psalom 50

Kanón hl. 8

Písň 1.

Irmos: Písň vozslém ľúdije čúdnomu Bóhu nášemu, svobodívšemu Izráiľa ot rabóty, písň pobídnuju pojúšče, i vopijúšče: poojím tebí jedínomu Vladýci.

Vsí pomólimsja Christú, tvorjášče pámjať dnés, ot víka mértvych, da víčnaho ohňá izbávit já, vo víri usópšyja, i nadéžďi žízni víčnyja.

Hlubinóju sudéb tvojích Christé, vsepremúdri tý predopreďílil jesí kojehóždo končínu žízni, preďíl i óbraz. Ťímže jáže pokrý hrób vo vsjákoj straňí, na suďí spasí vseščédryj.

Preďíly žízni nášeja dávyj, ťímže usópšyja ot žitéjskija nóšči, dné nevečérňaho sýny oikaží Hóspodi, svjaščénniki pravoslávnyja, carí že i svjaľúdi tvojá.

Jáže pokrý vodá, i bráň požát, trús že jáže obját, i ubíjcy ubíša, i óhň jáže popalí vírnyja, Mílostive, v části učiní právednych.

Vsjá prezirájaj plotskíja dólhi náša Spáse náš, vo vsjákom vózrasťi vsehó róda čelovíča, před sudíščem tvojím postávi neosuždénny, tebí Sozdáteľu otviščájuščyja.

Sláva: trójčen: Trí jedínaho jestestvá pojú líca samoypostásnaja, neroždénna Otcá, Sýna róždšahosja, i Dúcha svjatáho, beznačáľnoje cárstvo, vlásť, božestvó jedíno.

I nýňi: Bohoródičen: Voístinnu tý javílasja nébo na zemlí, bóľšeje výšňaho nebesé, beznevístnaja Ďívo: iz tebé bo vozsijá sólnce v míri, vladýčestvujaj právdoju.

Irmos: Písň vozslém ľúdije čúdnomu Bóhu nášemu, svobodívšemu Izráiľa ot rabóty, písň pobídnuju pojúšče, i vopijúšče: poojím tebí jedínomu Vladýci.

Písň 2.

Irmos: Vídite, vídite, jáko áz jésm Bóh váš, préžde vík roždénnyj ot Otcá, i ot Ďívy v posľidňaja bez múže začénšijsja, i razrušívyj hrích práotca Adáma, jáko čelovikoľúbec.

Vídite vídite, jáko áz jésm Bóh váš právednym sudóm vodruzívyj pre´díly žízni, i v netľínije ot tlí prijémľaj vsjá, usópšyja v nadéždi víčnaho voskresénija.

Ot četýrech konéc, Hóspodi, prijémľaj vírno usópšyja v móri, ilí na zemlí, ilí v rikách, istóč, ilí jezérich, ilí v rovénnicich, sňíď zvirém bývšyja, i ptícam, i hadóm, vsjá upokój.

V tvojéj dláni vsjáčeskaja Hóspodi, predrazsudíl jesí razríššyjasja v sostávy četýri, v prišéstviji tvojém sobráv voskresí, vsjá jáže v nevíďiniji i rázumi, proščája ťích prehrišénija.

O strášnaho tvojehó vtoráho Hóspodi prišéstvija! Zané jáko vo víďi mólniji na zémľu prišéd, vozdvíhneši vsé sozdánije tvojé sudítisja: Vo víri tebí tohdá požívšich, srítšich ťá, s tobóju býti spodóbi.

Sláva: Trójčen: Presoveršánnaja jedínice, prebožéstvennaja, triypostásnaja, neroždénne Ótče, i Sýne Jedinoródne, Dúše ot Otcá ischoďáj, Sýnom že javľájajsja, suščestvó jedíno i jestestvó, Hóspoďstvo, cárstvo, spasí vsích nás.

I nýňi: Bohoródičen: Neizhlahólannoje čúdo tvojehó roždestvá Máti Ďívo: Káko bo i raždáješi, i čistá jesí v tómže? Káko otročá raždáješi, i ne vísi iskúsa múžeska otňud? Jákože vísť páče jestestvá ot mené novoľípno Slóvo Bóžije róždšejesja.

Irmos: Vídite, vídite, jáko áz jésm Bóh váš, préžde vík roždénnyj ot Otcá, i ot Ďívy v posľidňaja bez múže začénšijsja, i razrušívyj hrích práotca Adáma, jáko čelovikoľúbec.

Písň 3.

Irmos: Utverždéj rukóju tvojéju Slóve Bóžij nebesá, prosviščénijem tvojehó ístinnaho poznánija, utverdí i nás na ťá naďíjuščichsja serdcá.

Prešédšyja žitijá tečénije, v slávi blahočéstnoj, právednym oďíjatisja víncém spodóbi Bóže, i víčnych bláh nasladítisja.

Naprásno voschiščénnyja, popaľájemyja ot mólnij, i izmérzšija mrázom, i vsjákoju ránoju, upokój Bóže, jehdá ohném vsjá iskúsiši.

Prisnomútnoje žitijá móre preplývšyja Christé, v netľínoje tvojehó žitijá spodóbi pristánišče priteščí, pravoslávnym žitijém okormlénnyja.

Íže vsjákoje jestestvó mórskich, i ptíc nebésnych priját sňidénije Christé, tvojími suďbámi voskresí Bóže, v posľídnij déň so slávoju.

Sláva: trójčen: Úmno božéstvennuju jedínicu, v trí líca prósto, kúpno jéže presiščí, sovokupľáju nesikómaja: jájkože bo skórosť mójniji, trisijájuščaja víditsja vo jedínstvi.

I nýňi: Bohoródičen: Nedoumínnoje tvojé čúdo: bez múže bo raždáješi, i ďívstvo Čístaja sobľudáješi róždši. Ťímže ánhel mnóžestvo, i čelovíčeskij ród pojét ťá vo víki.

Irmos: Utverždéj rukóju tvojéju Slóve Bóžij nebesá, prosviščénijem tvojehó ístinnaho poznánija, utverdí i nás na ťá naďíjuščichsja serdcá.

Sidálen hl. 5. Pod. Sobeznačáľnoje: Nás rádí preterpívyj krést i smérť i umertvívyj áda, i sovoskresívyj mértvyja, prestávľšyjasja ot nás Spáse upokój, jáko čelovikoľúbec Bóh, i v trépetnoje i strášnoje prišéstvije tvojé žiznodávče, jáko imíjaj mnóžestvo mílosti, cárstvija tvojehó spodóbi.

Sláva i nýňi: Bohoródičen: Skóryj tvój pokróv , i pómošč i mílosť pokaží na rabích tvojích, i vólny Čístaja, ukrotí sujetných pomyšlénij, i pádšuju dúšu mojú vozstávi Bohoródice, vím bo Ďívo, jáko móžesši, jelíka i chóščeši.

Písň 4.

Irmos: Iz horý priosinénnyja, Slóve, prorók, jedínnyja Bohoródicy, choťášča voplotítisja, bohovídno usmotrí, i so stráchom slavoslovjáše sílu tvojú.

Itcý i práotcy, ďídy i práďidy, ot pérvych i dáže do posľídnich, vo blahozakóniji uméršyja i blahovíriji, vsjá pomjaní Spáse náš.

V horí, na putí, na mísťich pustých žitijé ostávľšyja vo víri, monáchi že i biľcý, júnošy i stárcy, so vsjatými Christé vsselí.

Ot pečáli i rádosti prišédšyja nenadéždno, víroju ábije preminívšyja žitijé, v vlahodénstviji postradávšyja, ilí zlodénstviji, vsjá upokój Spáse náš.

Jáže ubí méč, i kóň sovoschíti, i hrád, sňíh i túča umnožénnaja: jáže udaví pľintha, ilí pérsť posýpa, Christé Spáse náš upokój.

Sláva: trójčen: Stránno jáko jedíno, i trí, božestvó, vsé po jedínomu licú nerazďíľno: Otéc bo, Sýn i Dúch svjatýj jésť, poklaňájema, jáko jedín Bóh.

I nýňi: Bohoródičen: Naprávi nás Ďívo molítvami tvojími, okormľájušči oburevájemyja volnóju hrichá, vo spasíteľnaja pristánišča Hospodorodíteľnice, izbavľájušči ot vsjákich ľútych.

Irmos: Iz horý priosinénnyja, Slóve, prorók, jedínnyja Bohoródicy, choťášča voplotítisja, bohovídno usmotrí, i so stráchom slavoslovjáše sílu tvojú.

Písň 5.

Irmos: Útreňujet dúch mój k tebí Bóže, zané svít poveľínija prišéstvija tvojehó, ímiže úbo ozarí úm náš Vladýko, i nastávi na stezjú žízni.

Kojehóždo pámjať uméršych, blahočéstno ot víka, dnés tvorjášče Hóspodi, priľížno tí vopijém: vsjá upokój so svjatými.

Ot vsjákaho jáže prijál jesí róda i róda, v carích, v kňazích, ilí monášestvujuščich pravoslávno Ščédre, víčnaho izbávi mučénija.

Vsích jáže sozdál jesí poléznaja vídyj, ímže popustíl jesí Hóspodi, vnezápnymi padéžmi nenadéžno umréti, izbávi múki vsjákija Bóže náš.

Ohňá prisnopaľáščaho, i tmý nesvitímyja, skréžeta zubnáho, i čérvija bezkonéčno múčaščaho, i vsjákaho mučénija izbávi Spáse náš, vsjá vírno uméršyja.

Sláva: Trójčen: Jedinoprestóľnaja, beznačáľnaja, triypostásnaja jedínice, razďilénijem jedínstvo, i voprotív  lícy jestestvó imúščaja, vo jedíno nás sovokupí choťínije tvojích zápovidej.

I nýňi: Bohoródičen: Páče ohnezráčnych serafímov javílasja jesí Čístaja čestňíjšaja, poróždši sím nepristúpnaho Isúsa Spása, voploščénijem obožívšaho ztemnoródnych smišénije.

Irmos: Útreňujet dúch mój k tebí Bóže, zané svít poveľínija prišéstvija tvojehó, ímiže úbo ozarí úm náš Vladýko, i nastávi na stezjú žízni.

Písň 6.

Irmos: Soderžíma mjá prijmí čelovikoľúbče, hrichí mnóhimi, i pripádajušča ščedrótam tvojím, jáko proróka Hóspodi, i spasí mjá.

Smérti razrišív boľízni, postradáv načáľniče žížni Bóže náš, usópšyja ot víka, rabý tvojá upokój.

Neizhlahólannymi tvojími suďbámi, otrávy, kóstnaja udavlénija so svjatými Hóspodi upokój.

Jehdá sudíti búdeši vsjáčeskim, stojáščym náhim i otkrovénnym préd licém tvojím, tohdá ščédre, poščadí poslužívšyja tí vírno, Bóže.

Posľídneju úbo trubóju vostrubívšu tvojemú archánhelu, vo voskresénije žízni vsích, tohdá christé rabý tvojá upokój.

Ot víka jáže prijál jesí vírnyja Bóže, ród vsjákij čelovíčeskij, spodóbi vo víki so služáščimi tí sláviti ťá.

Sláva: trójčen: Bohonačálije trisvjatóje, jedinoprestóľnoje, Ótče, Sýne so svjatým Dúchom, tý jesí Bóh mój, vsederžíteľstvom tvojím soderžáj vsé.

I nýňi: Bohoródičen: Ot kórene tvojehó vozsijá cvít žízni, Jeséje praótče vzyhráj, spasájaj mír, ot Čístyja otrokovícy Christós Bóh.

Irmos: Soderžíma mjá prijmí čelovikoľúbče, hrichí mnóhimi, i pripádajušča ščedrótam tvojím, jáko proóka Hóspodi, i spasí mjá.

Kondák, hl. 8 So svjatými upokój Christé, dúšu rabóv tvojích * iďíže ňísť boľízň, ňi pečáľ, ňi vozdychánije, * no žízň  bezkonéčnaja.

Ikos: Sám jedín jesí bezsmértnyj,  sotvorívyj i sozdávyj čelovíka: zemnýji úbo ot zemlí sozdáchomsja, i v zémľu tújužde pójdem, jákože povelíl jesí, sozdávyj mja i rekíj mi: jáko zemľá jesí, i v  zémľu otšedši, ámože vsí čelovícy pójdem, nadhróbnoje rydánije tvorjášče písň: Álliluja, álliluja, álliluja.

Písň 7.

Irmos: V načáľi zémľu osnovávyj, i nebesá slóvom utverdívyj, blahoslovén jesí vo víki Hóspodi Bóže otéc nášych.

Blahočéstno ot víka prestávľšichsja pámjať tvorjášče vopijém: Blahoslovén jesí vo víki Hóspodi, Bóže otéc nášych.

Vnezápu blahočéstno uméršyja, i ot stremníny vsjákija pádšyja, dréva, žeľíza, vsjákaho kámene, upokój Bóže usópšyja vírnyja.

V strášnoje tvojé prišéstvije ščédre, odesnúju ovéc tvojích postávi, pravoslávno tí v žitijí poslužívšyja Christé, i prestávľšyjasja k tebí.

V líci Christé, izbránnych tvojích včiní tvojá rabý, vopíti tebí: Blahoslovén jesí vo víki Hóspodi, Bóže otéc nášych.

Ot zemlí pérsť soďiteľstvovavyj, plóť dúchom oživotvorívyj Spáse ščédryj, jáže prijál jesí, upokój Bóže v nestaríjuščem živoťí.

Sláva: trójčen: jákože trémi sólncy božestvó, jedínym svíta srastvorénijem, da vospojétsja, Otéc, i Sýn, i božéstvennyj Dúch, jedín jestestvóm, no trí ypostásmi.

Inýňi: Bohoródičen: Davídskoje sohlásno vospivájem tí pínije, hóru ťá Bóžiju naricájušče Ďívo, v néjže vselívsja plótiju slóvo, obohotvorí nás duchóvno v sebí.

Irmos: V načáľi zémľu osnovávyj, i nebesá slóvom utverdívyj, blahoslovén jesí vo víki Hóspodi Bóže otéc nášych.

Písň 8.

Irmos: Na horí svjaťíj proslávľšasja, i  kupiňí ohném prisnoďívy mojséjovi tájnu jávľšaho, Hóspoda pójte i prevoznosíte vo vsjá víki.
Sokrušívyj pérvije síň smértnuju, vozsijáv jáko sólnce iz hróba, sýny voskresénija tvojehó sotvorí, Hóspodi slávy, vsjá uméršyja vo víri, vo víki.

Bezvístnych i sokrovénnych svíďiteľu, jehdá ímaši otkrýti ´dilá tmý, i sovíty serdéc nášich, tohdá ne isťaží slóva, so vsími víroju usópšymi.

Jehdá ímaši sísti na prestóľi, i povelíši na súd predstáti, sobránnym trubóju ot konéc zemlí: tohdá poščadí vsích Christé jáko mílostivyj.

Uméršym naprásno ot slúčajev, ot klíča že zíľnaho, i skóraho tečénija, zaušénija, udavlénija že i ľahánija, Hóspodi slávy, víroju usópšym oslábi vo víki.

Blahoslovím, Otcá, i Sýna, i svjatáho Dúcha, Hóspoda.

Jáko jedínicu suščestvóm pojú ťá, jáko Trójcu lícy ťá čtú, Ótče, i Sýne, i Dúše presvjatýj, beznačáľnuju deržávu tvojehó cárstvija slávľu vo víki.

I nýňi: Bohoródičen: Strují živýja istóčnik zapečátannyj, pokazálasja jesí Bohoródice Ďívo: béz múže bo Hóspodi róždši, bezsmértija vírnyja napojáješi vodóju vo víki.

Chválim, blahoslovím:

Irmos: Na horí svjaťíj proslávľšasja, i  kupiňí ohném prisnoďívy mojséjovi tájnu jávľšaho, Hóspoda pójte i prevoznosíte vo vsjá víki.
Písň 9.

Irmos: Projavlénnoje na horí zakonopolóžniku vo ohní i kupiňí roždestvó prisnoďívy, v náše vírnych spasénije, písňmi nemólčnymi veličájem.

Iďíže jésť veseľáščichsja žilíšče svjatých tvojích Hóspodi, vsjá ot víka usópšyja, vo víri že i nadéždi rádovatisja spodóbi.

Uméršyja Bóžiojim preščénijem, smértnych hromóv vsjákich s nebesé iznesénnych, zemlí razsídšejsja, mórju vozšumívšusja, vsjá vírnyja Christé upokój.

Vsjákij vózrast, stárcy, i júnnyja mladéncy, i ďíti, i ssúščyja mlekó, múžeskoje jestestvó i žénskoje, upokój Bóže, jáže prijál jesí vírnyja.

Ot jadovítych uhryzénij uméršyja, ot pohloščénija zmijév, ot popránija kónej, i ot udavlénija i obíšenija ot ískrenňaho, víroju ti poslužívšyja upokój.

Kójehoždo po ímení vo víri uméršyja ot víka, i ot róda rodóv, neosuždénno predstáti tebí Christé, tohdá v prišéstviji tvojém spodóbi.

Sláva: trójčen: Jedínyj v trójci Bóže, sláva tebí neprestánno, ášče bo i Bóh kíjždo, no jedín jestestvóm jésť, Otéc, i Sýn, i Dúch, trisvítlymi svójstvy.

I nýňi: Bohoródičen: Páče umá roždestvó tvojé: raždáješi bo préžde súščaho, i mlékom pitáješi neskazánno piščedávca míru. Déržiši žé soderžáščaho vsjá, Christá jedínaho Izbáviteľa nášeho, Vseneporóčnaja.

Irmos: Projavlénnoje na horí zakonopolóžniku vo ohní i kupiňí roždestvó prisnoďívy, v náše vírnych spasénije, písňmi nemólčnymi veličájem.

Táže: Dostójno jésť:
Eksapostilárij: Pod: nébo zvizdámi: Pámjať soveršájušče vsích usópšych vo chrisťí, i konéčnyj déň vospomjánem vírniji, o nás že i o ónych Christá prísno moľášče.

Sláva i Nýňi: Bohoródičen: Sládoste ánhelov, skorbjáščich rádoste, christiján predstáteľnice, Ďívo Máti Hóspodňa, zastupí nás, i zbávi víčnych múk.

Na chvalítech:
 postávim stichí 4
hl. 8. Pod. Vo jedémi ráj: Prijdíte préžde koncá vsí brátije, pérsť nášu víďašče, i jestestvá nášeho nemoščnóje, i chúdosť nášu i konéc úzrim, i orhány sosúda plótnaho, i jáio prách čelovík, sňíď čérvijem i tľínije, jáko suchíja kósti náša vsjáko ne imúščyja dychánija. Vo hróby vníknem, Hďí sláva? Hďí dobróta zráka? Hďí blahohlahólivy jazýj? Hďí bróvi? Ilí hďí óko? Vsjá prách i síň: Ťímže poščadí Spáse, vsích nás.

Čtó preľščájetsja čelovík chvaľásja? Čtó vsjúje smuščájetsja? Brénije i sám vmáľi. Čtó ne pomyšľájet pérsť, jáko prách, smišénije, i hnója i tľínija otložénije? Ášče úbo brénije jesmý čelovícy, čtó priľipíchomsja zemlí? I áščče Christú jesmý sródni, čtó ne pritekájem k nemú? I vsí otvérhše privrémennuju i tekúščuju žízň, žízni netľínňij posľídujušče, jáže jésť Christós, prosviščénije dúš nášych.

Rukóju tvojéju sozdávyj Adáma, i postávivyj preďíl netľínija i mértvosti Spáse, i žízni vo blahodáti, tľínija že preminívyj, k pérvoj preložív žízni, sám rabý tvojá Vladýko, jáže prijál jesí ot nás, s právednymi upokój, i v líci izbránnych: i sích imená napisáv knízi živótňij, i voskresív vo hlási archánhelovi, i trubý šúmi, spodóbi ja nebésnaho cárstvija tvojehó.

Christós voskrése, razrišív úzy Adáma pervozdánnaho, i ádovu razrušív kríposť. Derzájte vsí mértviji: umertvísja smérť, pľinén býsť i ád s néju, i Christós vocarísja, raspnýjsja i voskresýj: tój nám darová netľínije plóti, tój vozdvizájet nás, i dárujet voskresénije nám, i slávy ónyja s vesélijem vsjá spodóbľájet, vo víri nepreklóňnij vírovavšyja tépľi v nehó.

Sláva: hl. 2. Jáko cvít uvjadájet, i jáko síň mimohrjadét, razrušájestja vsják čelovík, páki že hlasjáščej trubí, mértviji jáko v trúsi vsí vostánut ko tvojemú sriténiju Christé Bóže. Tohdá Vladýko, íchže predstávil jesí ot nás, vo svjatých tvojích učiní króvich, sohrišénija ích blahosérde, prezirája.

Inýňi: hl. 6. Tý jesí Bóh náš, íže premúdrostiju soďílavyj vsjá, íže i proróki poslávyj nám proróčestvovati tvojé prišéstvije, i apóstoly propovídati tvojá velíčija: I óvi úbu proróčestvovachu prišéstvije tvojé, óvi že kreščénijem prisvitíša jazýki, múčenicy že postradávše prijáša slávu ot sích, i móľatsja priľížno tebí Vladýci s róždšeju ťá Máteriju: Upokój Bóže dúšy, jáže prijál jesí, i nás spodóbi cárstvija tvojehó, krést preterpívyj mené rádi osuždénnaho, Izbáviteľu mój i Bóže.

Na stichovnach

Hl. 6. Pod. vsjú otložívše: Imijáj nepostížnoje, * k nám Blahoutróbije, * i istóčnik neistoščímyj, * Božéstvennyja bláhosti, Mnohomílostive, * íže k tebí, Vladýko, prešédšija, * na zemľí žívych vselí * v selénijich vozľúblennych i voždeľínnych, * oderžánije dáruj, * výnu  prebyvájuščeje, * ty bo za vsich prolijál jesí krov tvojú, Spáse, *  i živonoósnoju cinóju * mír iskupíl jesí.

Stách: Dúšy ích vo blahích vodvorjátsja.

Umerščvlénije preterpíl jesí * životvornoje vóleju, * i žízň istočil jesí, * i sládosť prisnosúščnuju vírnym dal jesí,  božéstvennym Vladýko blahoutróbijem, jedíne vseščédre bezhríšne: v ňúže mólimsja, sčiní usópšyja v nadéždi voskresénija, prehrišénij dárujaj: * da vsími pojétsja ímja tvojé, Christé, * i spaséni slávim čelovikoľúbije tvojé.
Stich: Blažéni jáže izbrál, i prijál jesí Hóspodi.
Živými hóspodstvujušča * bohonáčalnoju vlástiju, * i mértvymi vladýčestvujušča, * tebé, Christé, vídušče mólim: * vírnyja rabý tvojá k tebí jedínomu blahodáteľu otšédšyja, sám upokój so izbránnymi tvojími, Čelovikoľúbče, * na mísťich prochlaždénija, * vo svjatých svítlostech. Volíteľ bo mílosti jesí, * i spasáješi jáko Boh, * íchže po óbrazu tvojemú  sozdál jesí, * jedíne mnohomílostive.
Sláva: Bóľizň Adámu býsť, dréva vkušénijem, drévle vo jedémi, jehdá zmíj jád izblevá. Tohó bo rádi vníde smérť vseródnaja, sňidájuščaja čelovíka: No prišéd Vladýka niloží zmíja, i voskresénije nám darová. K nemúže vozopijím: poščadí Spáse, íchže prijál jesí, i so svjatými pokój, jáko čelovikoľúbec.

I nýňi. Bohoródičen: Tý jesí Bóh náš vsjá v múdrosti so´divájaj i soveršájaj, proróki poslál jesí Christé, proreščí tvojé prišéstvije, i apóstoly, propovídati tvojá velíčija. I óviji úbo prorekóša prišéstvije tvojé, óviji že kreščénijem prosvitíša jazýki: Múčenicy že postradávše, prijáša jáže vozželáchu. I mólit ťá lík obojích, s Róždšeju ťá: upokój Bóže dúšy, jáže prijál jesí, i nás spodóbi cárstvija tvojehó, krést preterpívyj mené rádi osuždénnaho, Izbáviteľu mój i Bóže.

Tropár hl. 8: Hlubínoju múdrosti čelovíkoľubno vsjá strojáj, * i poléznoje vsím podavájaj, jedíne Soďiteľu, * upokój, Hóspodi dúšu ráb tvojích * na ťa bo upovánije vozložiša, * tvorcá i zižditeľa i Bóha nášeho.

Sláva i nýňi: Bohoródičen: Tebé i sťinu i pristanišče imamy, * i molitvennicu Bláhoprijatnuju ko Bóhu, * jehóže rodíla jesí, Bohoródice beznevistnaja,* virnych Spasénije.

